
AURKIBIDEA

A SAILA:

Foru lege proiektuak:

—Foru Legea, Osasunaren eta Gizarte Zerbitzuen arloetako Itun Sozialak arautzen dituena. Osoko Bilkurak
onetsia (2. or.).

—Foru Legea, Nafarroako Toki Administrazioari buruzko uztailaren 2ko 6/1990 Foru Legea aldatzekoa.
Osoko Bilkurak onetsia (10. or.).

E SAILA:

Interpelazioak, mozioak eta adierazpen politikoak:

—FErabakia. Horren bidez, Nafarroako Parlamentuak Espainiako Gobernua premiatzen du errefuxiatuak har-
tzeari dagokionez jada hartutako konpromisoak bete ditzan. Osoko Bilkurak onetsia (11. or.).

—FErabakia. Horren bidez, Nafarroako Gobernua premiatzen da txikizkako merkataritzari laguntzeko plan
bat egin dezan hiru hilabeteko epean. Osoko Bilkurak onetsia (11. or.).

—FErabakia. Horren bidez, Nafarroako Gobernua premiatzen da azterlan bat egin dezan, jakiteko Nafarroan
zertan diren STEM ikasketak. Osoko Bilkurak onetsia (12. or.).

—Erabakia. Horren bidez, agintaritza eskudunak premiatzen dira kontuan har dezaten Estatuko nahiz
nazioarteko legedi indarduna, gaixotasun larriak dauzkaten presoak espetxetik ateratzeari dagokionez
hartu beharreko erabakietan. Osoko Bilkurak onetsia (12. or.).

—Erabakia. Horren bidez, Osasun Departamentua premiatzen da lantalde bat sor dezan, aztertu eta baloratu-
ko duena Tuterako Reina Sofia ospitalean espezialitate mediko ezberdinei atxikitako irakaskuntza-
dispositiboak ezartzea. Osoko Bilkurak onetsia (13. or.).

—Mozioa. Horren bidez, Nafarroako Gobernua premiatzen da onar dezan ez direla egokiak izan Ingelesez
Ikasteko Programa ezarrita duten ikastetxe publikoetako irakasleen gaitasunari eta ikasleen eskola-emai-
tzei buruzko bere ekintzak eta adierazpenak. Osoko Bilkurak bazter utzia (14. or.).

G SAILA:

Txostenak, deialdiak eta Parlamentuko informazioa:

—Deialdia, Nafarroako Kontuen Ganberaren zerbitzuko auditore izateko lanpostu huts bat oposizio-lehiake-
ta bidez eta txanda irekian betetzekoa. Izangai onartuen eta baztertuen behin betiko zerrenda (15. or.).

A saila:

FORU LEGE PROIEKTUAK

Foru Legea, Osasunaren eta Gizarte Zerbitzuen arloetako Itun Sozialak

arautzen dituena.

OSOKO BILKURAK ONETSIA

Nafarroako Parlamentuak, 2017ko azaroaren
9an egindako Osoko Bilkuran, Osasunaren eta
Gizarte Zerbitzuen arloetako Itun Sozialak arau-
tzen dituen Foru Legea onetsi zuen.

Legebiltzarreko Erregelamenduko 146. artiku-
luan ezarritakoa betez, argitara dadin agintzen da.

Iruiiean, 2017ko azaroaren 10ean

Lehendakaria: Ainhoa Aznarez Igarza

Foru Legea, Osasunaren eta Gizarte
Zerbitzuen arloetako Itun Sozialak
arautzen dituena

ATARIKOA

Europako zuzenbidean jasotako aukera bat da
irabazi-asmorik gabeko entitateentzat erreserba-
tzea pertsonei zuzeneko arreta emateko zerbi-
tzuak, interes orokorrekoak; betiere, hori egiten
bada elkartasuna eta aurrekontu-efizientzia helbu-
ru gisa babestuko dituen esparru batean, eta
lehiari eragiten ez zaion heinean.

Interes orokorreko zerbitzuei dagokienez,
berriz, Europar Batasunaren Funtzionamendurako
Tratatuaren 14. artikuluak eta zerbitzu horiei
buruzko xedapenak interpretatzen dituen 26. Pro-
tokoloak berariaz aitortzen diete estatu kideei eko-
nomikoak ez diren interes orokorreko zerbitzuak
eman, enkargatu eta antolatzeko eskumena, trata-
tuetako xedapenetan eraginik izan gabe. Hori
berariaz gogorarazten du, gizarte zerbitzuen
kasuan, kontratazio publikoari buruzko 2014ko o-
tsailaren 26ko 2014/24/EB Zuzentarauaren 6.
Kontuan Hartuzkoak, eta berariaz ere zehazten
du, interes orokorrekoak bai baina ekonomikoak
ez direnei dagokienez, zuzentarau horren aplika-
zio esparrutik kanpo gelditu behar direla.

Bestetik, Nafarroako Foru Eraentza Berrezarri
eta Hobetzeari buruzko abuztuaren 10eko

13/1982 Lege Organikoari jarraikiz, Nafarroak
eskumenak ditu interes orokorreko zerbitzuei
dagozkien kontratu administratiboak eta esparru
sektorial ezberdinak arautzeko (nabarmenki,
gizarte eta osasun zerbitzuen esparruan).

Europako araudiak ezartzen dituen aukerekin
bat, eta Nafarroak dituen eskumenak erabiliz, foru
lege honek araubide berariazko bat taxutzen du,
posible izan dadin itun sozialen bidez egitea zerbi-
tzu sozialen, sanitarioen eta soziosanitarioen
zeharkako kudeaketa; kontratazio publikoari
buruzko araubidetik kanpo, beraz, lankidetzan ari-
tuta irabazi-asmorik ez duten baina, bestelako
kudeaketa modu batzuen aldean, zerbitzuak
kostu-igoerarik gabe emateko ahalmena duten
entitateekin.

Foru lege honek zedarritzen du itun sozial
horiek zer kasutan izenpetu daitezkeen, eta argiro
definitzen du entitateek zer ezaugarri izan behar
dituzten irabazi-asmorik gabeko entitate sozialtzat
hartuak izateko eta, horrenbestez, itun sozial
horiei atxikitzeko. Horrela lortu nahi da formula
horren erabilera zuzenetik aldentzen diren balizko
erabilerak ekiditea.

Zerbitzu publikoak itun sozialen bidez zeharka
emateko modu honek izaera subsidiarioa eta osa-
garria duela ezartzen da, eta, halaber, ezin dela
aukera hau baliatu zerbitzu publikoen kudeaketa
pribatizatzeko. Araubide berriarekin batera kaute-
lak ezartzen dira, kudeaketa modu honek ez
dezan oztopa edo mantsotu behinola kanpora ate-
ratako zerbitzuak Administrazioak berriz bere gain
hartu eta berreskuratzeko prozesua, haien zuze-
neko kudeaketa publikoa egiteko.

Kudeaketa-modu alternatibo batez harago, foru
lege honek ezartzen duena administrazio publiko-
en eta gizarte ekimeneko entitateen arteko harre-
man modu bat da, berez ez dena berria, lehenago
ere arautu baitzen Gizarte Zerbitzuen arloko itunei
buruzko urriaren 25eko 20/1985 Foru Legean; ala-

baina, gerora galdu egin zen, esparru honetako
zerbitzu publikoen zeharkako kudeaketaren mer-
kantilizazio prozesu batean.

Ildo horretan, itun sozialen asmoa da diru-
laguntzen edo bestelako finantzabideen alternati-
ba ere izatea, entitate sozialei harreman-eredu
egonkorragoa eta garantistagoa emanez, gaur
egun bide horretatik edo bestelako finantzabide
batzuekin betetzen dituzten zerbitzu eta programei
dagokienez. Horrenbestez aintzatetsi nahi da
gizarte ekimeneko entitateek gizarte zerbitzuen
sistemari nahiz osasun sistemari egiten dieten
ekarpen erraldoia: giza baliabideetan, bitarteko
ekonomikoetan eta materialetan, arretaren arloko
esperientzian. Administrazio publikoaren eta gizar-
te zibilaren arteko elkarlanerako aukera berriak
ireki nahi dira etorkizunerako. Askotan, arazo
soziosanitarioak dituzten pertsonek beraiek sortu-
tako gizarte ekimeneko entitateak dira, eta haien
irabazi-asmorik gabeko helburu sozialak, bai eta
baliabide erantsiak jartzeko daukaten ahalmenak
ere, pizgarri bat eskaintzen dute zerbitzu eta pres-
tazioak jasotzen dituzten pertsonendako arretaren
etengabeko hobekuntzarako, bai kantitateari bai
kalitateari dagokionez. Horri gehitzen badiogu gai
izan ohi direla zerbitzuak prebentzio programekin
eta lan boluntario soziokomunitarioarekin osa-
tzeko, argi dago kudeaketa eredu honek balio
erantsia lor dezakeela, eraginkortasunik edo
efizientziarik galdu gabe.

Horrela, itun sozialak arautzeak bide ematen
du zerbitzu sozialen, sanitarioen eta soziosanita-
rioen sistema publikoa zabaltzeko, eta herritarrei
ematen ahal zaizkien bermeak ere handitzen dira,
zerbitzuaren jarraitutasunaren ikuspegitik eta
emandako prestazioen kalitate-estandarren ikus-
pegitik.

Itun sozialen bidezko zeharkako kudeaketa sis-
tema honen ezaugarriak hauek dira: batetik, Euro-
pako zuzenbideak dakartzan baldintzak betetzen
ditu, eta, bestetik, zerbitzuak adjudikatzeko proze-
dura errazagoak ezartzen ditu, bai eta zerbitzuen
izaera ez ekonomikorako egokiak diren hautapen
irizpideak ere, ahalik eta kalitate handiena eta
beste xede sozial batzuk lortzeko xedea dutenak;
eta, azkenik, bete beharreko klausula sozialak eta
ebaluazioak ere txertatzen ditu, itun bakoitzean
eta etorkizuneko itunei begira kalitatezko presta-
zioa bermatuko dutenak.

Foru lege honek 11 artikulu, hiru xedapen gehi-
garri, hiru xedapen iragankor eta bi azken xeda-
pen ditu; haietako batek testuaren indar-hartzea
ezartzen du, eta besteak ahalmena ematen die
osasunaren eta gizarte zerbitzuen arloetako esku-
mena duten kontseilariei, beharrezkoak diren erre-

gelamenduzko garapenak egiteko. Ahalmena
ematearen arrazoia da, batetik, araubide honek
kontratu araubide arruntarekiko dituen desberdin-
tasunak eta ordezko araubidea osorik arautu
beharra dagoela, eta, bestetik, foru legearen gara-
penak berezitasunak dituela, osasunaren edo
gizarte zerbitzuen esparru berariazkoari dagozkio-
nak.

1. artikulua. Xedea eta printzipioak.

1. Foru lege honen xedea da pertsonei zerbitzu
sozialak, sanitarioak eta soziosanitarioak emateko
zeharkako kudeaketa arautzea, irabazi-asmorik
gabeko entitateekin itunak eginez, 2.1 artikuluaren
bidetik eta kontratazio publikoaren arloko araudiari
lotu gabe, baliabide publikoak aski edo egoki ez
direnean zerbitzu publikoen zorroa bermatzeko.

2. ltun sozialak antolaketarako tresnak dira,
hurrengo 3. apartatuan ezarritako printzipioei lotuz
helburu sozialak lortzeko xedea dutenak; Adminis-
trazio publiko eskudunek haien bitartez antolatzen
ahalko dute pertsonentzako zerbitzu sozialen,
sanitarioen eta soziosanitarioen prestazioa, zerbi-
tzu horiek finantzatu, baliatu eta kontrolatzea
beren eskumenekoak direnean, foru lege honetan
eta aplikatzekoa den araudi sektorialean aurreiku-
sitako prozedura eta baldintzekin bat.

3. Nafarroako Administrazio Publikoek prin-
tzipio hauei jarraikiz itunduko dituzte zerbitzuak:

a) ltun bitartezko zerbitzu-ematea ondorio guz-
tietarako izanen da hartua zerbitzu publikoen
emate gisa, eta zerbitzu horiek ematen dituzten
entitateek errespetatu beharko dituzte araudi sek-
torialean eta kasuan kasuko zerbitzu zorroetan
zerbitzu horien erabiltzaileen alde ezarritako esku-
bide guztiak.

b) Zerbitzuaren kalitatea erabiltzaile guztien-
tzat, zein diren ere haien baldintzak eta ingurua-
barrak, arreta integrala eta jarraitua emanez; itu-
nen antolaketaren oinarri izanen da kalitatea, eta
erabakigarria izanen da zerbitzuak emanen dituz-
ten entitateak hautatzeko.

c) Subsidiariotasuna, halakotzat ulerturik
lehentasunezkoa izan dadila baliabide berekien
erabilerarik onena egitea; itun bat adjudikatu
aurretik txosten bidez justifikatu beharko da balia-
bide berekirik ez izatea, eta itun baten adjudika-
ziorako deia egiteko unean desegokia edo ezinez-
koa izatea itundu beharreko zerbitzuak baliabide
berekien bitartez abian jartzea, aurrekontu-arra-
zoiengatik edo bestelakoengatik.

Baliabide berekiekin zuzenean ematen den
zerbitzu baten kudeaketa ezin izanen da inoiz ere
itun bidezko zeharkako kudeaketa bilakatu.

d) Elkartasuna, interes orokorreko zerbitzuen
ematean hirugarren sektoreko entitateak inplika-
tzea sustatuz, eta ahal den neurririk handienean
sustatuz helburu sozialak lor daitezela.

e) Gardentasuna, publizitatea eta itunera aur-
kezten diren entitateen aukera berdintasuna eta
diskriminazio eza.

f) Baliabide publikoak efizientziaz esleitu eta
erabiltzea.

g) Zerbitzu publikoen plangintza estrategikoa-
rekin bat etortzea.

h) Entitate itunduak konprometitzea beren
izaera horretaz ez baliatzera, merkataritza edo
ekonomia jardueren arloan dihardutenean merka-
tuko batez besteko prezioak baino baxuagoak
diren prezioen politika bat aplikatzeko, halatan
lehiari eraginik.

i) Gizarte- eta ingurumen-helburuak sustatzea,
emakumeen eta gizonen arteko berdintasunari
dagozkionak, entitateen eta zerbitzu publikoen
kudeaketan berrikuntza eragitekoak, eta helburu
horiek berariaz ezartzea itunen xedean edo bete-
tze-baldintzetan.

j) Parte-hartzea, erabiltzaile diren herritarrak
zerbitzuen ematean eta ebaluazioan egiaz inplika-
tzeko tresnak ezarriz; betiere, posible bada, ituna-
ren xedeari begiratuta.

k) Administrazioarentzako betebeharra, enpre-
sa etekinik ez aurreikustekoa itun bakoitzeko pre-
zioa ezartzean, eta entitatearentzako konpromi-
soa, ituna gauzatzean etekina lortuz gero hori
langile eta baliabideetan berrinbertitzera bidera-
tzekoa, itunaren xede den zerbitzu-ematea hobe-
tzeko, ezertan galarazi gabe amortizazioetarako
beharrezkoak diren hornidurak.

I) ltundutako entitateetako langileen eta Nafa-
rroako Foru Komunitateko Administrazioko lanbi-
de-kategoria bereko edo dagokioneko langileen
artean ordainsariei eta lanaldiari dagokienez egon
daitezkeen aldeak txikiagoak izatea, betiere
horrek ekartzen ez badu itundutako zerbitzuaren
gastua handitzea aurreko kudeaketa sistemarekin
konparatuta; aldea handiagoa den kategorietan
hurbiltzeari emanen zaio lehentasuna.

2. artikulua. ltunen adjudikazio-hartzaile izate-
ko baldintzak.

Zerbitzuak itun bidez emateko onartuak izan
nahi duten entitateek baldintza hauek bete behar-
ko dituzte:

1. Irabazi-asmorik gabeko entitateak izatea,
izaera horrekin eratuak eta erregistratuak, edo

balizko etekin oro beren helburu sozialetan
berrinbertitzeko helburua beren estatutuetan jaso-
tzen duten entitateak. Horrez gain, honakoak fro-
gatu beharko dituzte:

a) Irabazi-asmorik gabeko entitate gisa jardu-
tea edo zerbitzu-emate gauzatuan aritzea itunaren
deialdiaren aurreko bost urteetan gutxienik ere,
eta esperientzia jarraitua izatea itunaren izaeraren
edo itunaren xede den zentroaren arabera ezarri-
ko den denbora-epean zehar.

b) Emaitza positiboen banaketarik ez egitea.

c) Bazkideek kapital sozialari eginiko ekarpe-
nek, kasua bada, bai nahitaezkoek bai boronda-
tezkoek, diruaren interes legala baino interes han-
diagorik sorrarazi ez izana; hori, halere, ez da
oztopo izanen ekarpen horiek gaurkotzeko.

d) Zuzendaritza-organo ez-profesionaleko kar-
guetan jardutea ordainsaririk gabekoa izatea; hori,
halere, ez da oztopo izanen kargu haien eginkizu-
netan aritzeak sortutako gastuengatik bidezkoak
diren ordain ekonomikoak jasotzeko.

e) Bazkide langileen edo, kasua bada, lan-baz-
kideen edo besteren konturako langileen ordain-
sariak ez izatea altuagoak sektore horretako sol-
datapeko langileentzat Nafarroan egon daitekeen
hitzarmen kolektibo aplikagarriak, baldin badago,
jardueraren eta lortutako kategoria profesionala-
ren arabera ezartzen dituen ordainsarien ehuneko
150 baino.

2. Araudi sektorialak itunaren xede diren zerbi-
tzuak emateko eskatzen dituen baldintzak bete-
tzea.

3. Horien xedeak itunaren xede den zerbi-
tzuaren helburu sozialari eta elkartasunari lagun-
tzea, baina, dituzten barne-arauekin bat, etekin
ekonomikorik lortu ezinik, edo beren helburu
sozialak lortzearren etekina berrinbertitzera behar-
turik egonda.

4. Entitate itunduak konprometitzea itun sozia-
len sinatzea ez baliatzera merkataritza edo ekono-
mia jardueren arloan dihardutenean merkatuko
batez bestekoa baino prezio baxuagoen politika
bat aplikatzeko, halatan lehiari eraginik.

5. Kontratu publikoei buruzko foru legeriak
bere menpe dauden entitateen kontratista izateko
eskatzen dituen betebehar guztiak beteta izatea,
bai eta, osasun arloko itunen kasuan, osasun
esparruan aplikatzekoa den bateraezintasunen
gaineko legeria betetzen dela bermatzea.

6. Konprometitzea itunaren xede den zerbitzua
ematera zerbitzu-emate horren ardura duen enti-

tateak, organoak edo erakundeak deialdian ezarri-
tako zenbatekoan, gehienez ere.

3. artikulua. ltunaren xede diren zerbitzuak.

1. Nafarroako Administrazio Publikoek erabaki
dezakete foru lege honetan araututako itunen
bidez kudeatzea beren titularitateko zerbitzu publi-
koak, maila espezializatuko izaera sozialekoak,
sanitarioak edo soziosanitarioak, interes orokorre-
koak pertsonei zuzeneko arreta emateko.

2. Baterako itun soziosanitarioak izenpetzen
ahalko dira, bertan sartuta prestazio sanitarioak
nahiz sozialak; prestazio bakoitzak bere araubide
berariazkoa izanen du, baldintza teknikoak eta
ekonomikoak eta erabiltzaileen eskubideak ezar-
tzen dituena, eta, Nafarroako Foru Komunitateko
Administrazioaren kasuan, gai horietako eskume-
na duen edozein departamentuk tramitatu eta
izenpetzen ahalko ditu itunak, aldez aurretik ados-
ten dutenaren arabera.

3. Zerbitzu-emateak berarekin dakartzan pro-
zesuek zerbitzu edo zentro desberdinetan esku-
hartzeak egitera behartzen dutenean, Administra-
zio eskudunak ahaleginak eginen ditu bi entitate
edo gehiagorekin baterako itunak izenpetzeko, eta
akordio horretan koordinazio eta lankidetzarako
bideak ezarriko dira, nahitaez bete beharrekoak.

4. ltun baten xedea zatitzeko, frogatu beharko
da zatiketak ez duela ikuspuntu teknikotik sobera
zailtzen edo garestitzen itunaren gauzatzea, eta
lote desberdinetako zerbitzu-emaile desberdinak
koordinatu beharrak ez lukeela berarekin ekarriko
itunaren gauzatze egokiari kalte egiteko arrisku
larririk.

5. ltunean xede nagusiaren osagarri edo
lagungarri diren zerbitzuak jasotzen ahalko dira
baldin eta, soilik, aldez aurretik hori justifikatzen
bada, eta betiere haien zenbatekoa ez bada han-
diagoa interes orokorreko zerbitzuarena baino.

6. Nafarroako Administrazio Publikoek Kontra-
tazioaren Atarian jakinaraziko dituzte ekitaldian
zehar itun sozial bitartez adjudikatzea aurreikusi-
tako zerbitzuak, bai eta izenpetutako itunak ere,
horiek adjudikatu ondoren. Argitaratzen den infor-
mazioan nahitaez jaso beharko da ituna zein pre-
zio, tarifa edo modulutan adjudikatu nahi den, eta
adjudikazioa zuzenekoa edo publizitaterik gabea
zein kasutan izanen den.

Nafarroako Foru Komunitateko Administrazioa-
ren kasuan, Nafarroako Gobernuak urtero one-
tsiko du itun bidez adjudikatzen ahalko diren zerbi-
tzuen zerrenda, horien berri aldez aurretik
emateko.

4. artikulua. ltunetako baldintzak.

1. Adjudikazio prozedura guztietan, aurretiaz
ezarriko dira aldeen eskubide eta betebeharrak
ikuspegi juridiko, administratibo eta ekonomikoeta-
tik definitzen dituzten baldintzak, bai eta hautaketa
irizpideak, ituna gauzatzeko beharrezko diren
zehaztapen teknikoak, ordura arte zerbitzua ema-
ten ziharduten langileak subrogatzeko baldintzei
buruzko informazio zehatza eta zerbitzu-
ematearen ebaluazioa egiteko baldintzak ere.

Zerbitzuen jarraitutasuna eta kalitate homoge-
neoa bermatze aldera, halaber aurreikusten ahal-
ko da aldeek batera parte hartzea laguntza,
irakaskuntza, ikerketa eta langileen prestakuntza
jardueretan, itunaren xedearekin lotura duten
gaietan.

2. ltunaren prezioa halako moduz kalkulatuko
da non bermatuko baita itundutako zerbitzuei ego-
kiro eutsi ahalko zaiela. Prezioak aski izan behar-
ko du honakoak ordaintzeko: kasuan kasuko
esparru baxueneko lan hitzarmen kolektibo sekto-
rialeko lansari kostuak eta Gizarte Segurantzako
kostuak, bai eta itundutako zerbitzuen garapene-
rako beharrezkoak diren gainerako kostu erato-
rriak ere, zuzenekoak nahiz zeharkakoak. Ezertan
galarazi gabe kostu-eguneratzetik zer suertatzen
den, prezioak ez du inoiz gaindituko tasa eta pre-
zio publiko indardunei buruzko foru araudiaren
arabera izanen litzatekeena, ez eta ordura arte
zerbitzuak, araudi indardunaren arabera eskatu
beharreko kalitatearekin edozein kudeaketa-
moduren bidez emanda, izan duen prezioa edo
kostua ere; horrek ez du ezertan galaraziko pre-
zioa kalitate-estandar berrien arabera birkalkulatu
behar izatea, prestazioak edozein hobekuntza iza-
nez gero.

Administrazioak lansari kostuak kalkulatuko
ditu 1.3.1) artikuluko printzipioa betetzea xede har-
turik. Lansari kostu horiek adierazi beharko dira
lanbide kategoriaren arabera xehakatuta, kasuan
kasuko esparru baxueneko lan hitzarmen kolekti-
bo sektorialetik abiatuta eta, kasua bada, ituneko
prezioan lansari aldeen minorizaziorako ezarritako
gehikuntzarekin.

3. Eginiko itunetan bermatuko da arretak
erabiltzaileentzat izanen dituen baldintza ekonomi-
koak izanen direla arreta hori Administrazio esku-
dunaren zentro berekietan emanez gero aplikatu-
ko liratekeen berberak, eta araudi indardunarekin
bat emanen dela. Itun soziosanitarioetan, erabil-
tzaileen eskubide ekonomikoak ituntzearen xede
diren osasun edo gizarte prestazioetako bakoitzari
dagozkionak izanen dira.

4. ltunaren xede den zerbitzua ematen duen
entitateak erabiltzaileei xede horretatik kanpoko
zerbitzuengatik edozein diru-kopuru kobratu ahal
izateko, Administrazio eskudunak aldez aurretik
berariaz baimendu beharko du.

5. ltundutako entitateek frogatu egin beharko
dute egokiak direla itunaren xede diren zerbitzuak
emateko, bai eta ituna gauzatzen hasteko unean
badituztela behar adinako bitarteko material eta
langile ere.

5. artikulua. Adjudikazio prozedurak.

1. ltunak kasu hauetan soilik ahalko dira zuze-
nean adjudikatzen:

a) Beharrezkoa denean egoitza-zerbitzuen eta
eguneko zentroen edo bestelakoen onuradunen-
tzako laguntzaren jarraitutasuna bermatzeko.

b) Foru Lege honi jarraikiz zerbitzu bat itun
bidez adjudikatu ahal zaien entitateetako bat
zerbitzu hori ematen ari denean edo eman lezake-
enean, zerbitzu hori sistema publikokoa izanik,
Foru Komunitatearen nahiz Estatuaren esparruko
beste arau batean jasoa, eta entitateak onartzen
badu Administrazioaren eskueran uztea zerbi-
tzuaren kostuaren finantzaketaren parte bat, hala-
ko moduz non Administrazioarentzako prezioa
txikiagoa izanen den 4.2. artikuluaren arabera kal-
kulatutakoa baino.

Halako kasuetan, Administrazioak egoera
berean dauden entitate guztiei jakinaraziko die,
eta adjudikazioa eginen du hurrengo apartatuari
jarraikiz, betiere jakinaren gainean badago bat
baino gehiago daudela egoera berean, edota
beste batzuek egoera berean daudela jakinarazi
eta eskaintza egiten badute. Adjudikaziorako iriz-
pideak 6. artikuluan jasotakoak izanen dira, eta
kontratuei buruzko legeriak ohi baino baxuagoak
diren eskaintzetarako jasotako araubidea aplikatu
ahalko da, behar bezalako zerbitzu-ematea ziurta-
tze aldera.

¢) Kontratu publikoak publizitaterik nahiz nor-
gehiagokarik gabeko prozeduren bidez adjudika-
tzea erabaki daitekeen kasu beretan.

2. Zerbitzuak publizitaterik gabe adjudikatzen
ahalko dira kontratu publikoak publizitaterik gabe
baina norgehiagokako prozedura erabiliz adjudika-
tzen ahal diren kasu beretan. Beharrezkoa izanen
da 2. artikuluan jasotzen diren baldintzak betetzen
dituzten entitateen hiru eskaintza eskatzea, gu-
txienez.

3. Aurreko kasuetan sarturik ez dauden gaine-
rako itunak publizitatearekin adjudikatuko dira.

4. Kontratazio publikoari buruzko araudiak kon-
tratazioen kudeaketa hobetzeko aurreikusten
dituen sistema guztiak erabiltzen ahalko dira adju-
dikazioen kudeaketa hobetzeko.

6. artikulua. Adjudikazio irizpideak

1. Aldi bakar batean baloratuko dira kasu
bakoitzean ezartzen diren onarpen- eta hautapen-
irizpideak, itun bakoitzerako aurreikusitako ponde-
razio-hurrenkerari jarraikiz. Beti hartu beharko da
kontuan a) letran aipaturikoa, eta lehentasuna
emanen zaie, besteak beste, ondokoei:

a) Entitatea itunari atxikitzera konprometitzen
den langileen lansarien eta Nafarroako Foru
Komunitateko Administrazioko kasuko lanbide
kategoriako langileen lansarien artean aldea
txikiagoa duena izatea; betiere, bigarren horreta-
koena altuagoa bada.

b) Zerbitzu mota bera ematen lorturiko
esperientzia-urte frogatuak.

c) Zerbitzua eman behar den tokian duen ezar-
pena.

d) Eskaintzaren balio teknikoa.

e) Arreta jasotzen duen tokian nolako errotzea
duen pertsonak.

f) Zerbitzu-ematerako ezinbestekoa den arlo
berariazkoan zerbitzua emanen duen giza taldeak
duen prestakuntza berariazkoa; hau da, gizartera-
tzean, bazterketan, generoan, desgaitasunean,
zainketa aringarrietan eta abarretan.

g) Emakumeen eta Gizonen Berdintasun Era-
gingarrirako martxoaren 22ko 3/2007 Lege Orga-
nikoan eta gai horri buruz dagoen edo egon daite-
keen foru araudian berdintasunari eta
kontziliazioari dagokienez ezarritako gutxienekoak
hobetzea.

h) Erabiltzaileen balorazioa zerbitzuen emate-
an eta ebaluazioan.

i) Arretaren izaera integrala.

j) Sarean lan egitea beste entitate batzuekin,
antzeko prestazio eta zerbitzuen kudeaketan, hur-
biltasun eta parte-hartze irizpideekin bat.

k) Jardunbide sozial onak, hala nola zerbitzu
itundua eman behar duen entitateko langile talde-
an sartzea lan merkatuan sartzeko zailtasunak
dituzten pertsonen kopuru adierazgarri bat, bai eta
emakume kualifikatuak eta/edo zuzendaritza pos-
tuetakoak.

I) Entitateko langileen hizkuntza eskakizunak
egokiak izatea, erabiltzaileen hizkuntz eskubideak
bermatzeko beharrekin eta eskaerekin bat.

m) Entitateen gaitasuna eta egokitasuna
baloratzeko erabakigarria den beste edozein.

2. Aldagaiak aurkeztea ere onartu edo eska-
tzen ahalko da, eta, kasua bada, baloratzen.

7. artikulua. Itunen iraupena eta gauzatzea.

1. Oro har, itunek hiru urteko gehieneko irau-
pena izanen dute hasiera batean, eta gero hiru
urteko aldietarako luzatzen ahalko dira, gehienez
ere bederatzi urtez, betiere zerbitzu-ematearen
ebaluazioa positiboa izan bada. Halaber ezartzen
ahalko da urtebeteko hasierako iraupena, eta urte-
tik urtera luzatu, lehen aipatutako gehieneko guz-
tizko iraupeneraino, aurretik ebaluazio positiboa
jaso badute.

2. ltunen ondoriozko eskubide eta betebeha-
rrak, guztiak nahiz batzuk, beste entitate batzuei
lagatzekotan, itunen onuradun izateko baldintzak
betetzen dituzten entitateen alde baizik ez da egi-
nen, Administrazioak aldez aurretik berariaz bai-
menduta, kontratu publikoei buruzko foru legedian
ezarritako kasu eta baldintzetan.

3. Interes orokorrekoak ez diren zerbitzu osa-
garrien azpikontratazioa egiten ahalko da soilik
itunaren xedearen parte direnean, itunaren baldin-
tzetan hala aurreikusirik baldin badago eta horie-
tan aurreikusitako gehieneko mugarekin, zeina ez
baita inoiz izanen itunaren prezioaren ehuneko 20
baino handiagoa.

4. ltunaren xede diren prestazioetako aldake-
ten zenbateko metatua ez da itunaren prezioaren
ehuneko 20 baino gehiagokoa izanen.

8. artikulua. Klausula sozialak.

Foru lege honen 6. artikuluan adjudikaziorako
ezarritako irizpideez gain, Nafarroako Administra-
zio Publikoek, nahitaez, eskakizun sozialak jaso
beharko dituzte, foru lege honen xede diren eta
izenpetzen dituzten itun guztietako baldintzetan,
zerbitzua ematen duen entitateko langileen baldin-
tzei dagokienez eta gauzatze-baldintzen bidez,
helburu sozialak lortzea ahalik eta gehien susta-
tuz, bereziki langabeziarekin, laneko segurtasuna-
rekin, eskubide sindikalekin, bazterketa sozialare-
kin, desgaitasunarekin eta emakumeen eta
gizonen arteko berdintasunarekin zerikusia dute-
nak, kasua bada kontratazio publikoan aplikatuak
izateko ezartzen diren irizpide orokorrekin bat.

9. artikulua. ltunak ez betetzea eta iraungi-
tzea.

1. ltunaren baldintzen ez-betetzeak, sun-
tsiarazpen kausa ez badira, kontuan hartuko dira
zerbitzu-ematea ebaluatzeko; eta, errepikatzen
badira, suntsiarazpen-kausa izan daitezke ituna-

ren baldintzetan ezartzen den gehienekotik gora-
koak badira; baldintzetan gutxienekorik ezarri ez
bada, bost ez-betetze gertatzen direnean ulertuko
da suntsiarazteko kausa dagoela.

2. ltunak azkentzeko kausak honakoak izanen
dira:

a) ltuna zer entitateri adjudikatu zaion, entitate
horren nortasun juridikoa azkentzea.

b) Ituna zer entitateri adjudikatu zaion, entitate
horren bideragarritasun ekonomikorik eza.

c) Bi alderdiek adostea.
d) ltunaren iraupen epea amaitzea.

e) ltunaren baldintzen ez-betetze larriak izatea,
zuzendu ez direnak horretarako aurretik eskatuta
ere.

f) Entitateak zerbitzu-emateari atxikita dituen
langileen lan baldintzetan ez-betetze garrantzi-
tsuak izan direla frogatzea.

g) Erabiltzaileei onartutako eskubideei dago-
kienez, ez-betetze larria edo errepikatua gerta-
tzea.

h) Erabiltzaileei edozein diru kopuru kobratzea,
Administrazioak aurretik horretarako baimenik
eman gabe.

i) Legeak zentroaren funtzionamendua eta
erregistroa baimentzeko eskatzen dituen baldin-
tzak ez betetzea.

j) ltunaren baldintzetan berariaz ezartzen dire-
nak.

k) ltundutako zerbitzuak kontratatu, laga edo
azpikontratatzeko murriztapenak urratzea.

I) ltundutako entitatearen kreditazioa, homolo-
gazioa edo baimen administratiboa errebokatzea.

m) Zerbitzu itunduen ematea zerbitzu horiek
bitarteko publikoekin zuzenean kudeatzera itzul-
tzea.

n) Aplikatzekoa den araudi sektorialean edo,
kasua bada, izenpetutako itunetan bertan ezarrita-
ko gainerako kausak.

3. ltuna azkendu ondoren, entitate, organo edo
erakunde eskudunak bermatuko du itunaren xede
izandako zerbitzua ematen jarraituko dela.

10. artikulua. ltunen ebaluazioa.

1. ltun sozialen gauzatzea ebaluatu eginen da,
horiek luzatzea bidezkoa den eta prestazioa itun
sozialaren araubidearekin mantentzen den
erabakitzeko; ebaluazioak balio dezake, halaber,
beste itun batzuk izenpetzea egokia ote den azter-

tzeko eta itunak arautzen dituen araudia ebalua-
tzeko.

2. Ebaluazioan kontuan hartuko dira itun bakoi-
tzerako ezarritako baldintzen balizko ez-bete-
tzeak, ezarritako kalitate helburuak eta horiek nor-
aino bete diren, eta zerbitzuaren erabiltzaileek ere
parte hartuko dute.

3. ltunaren jarraipenerako batzorde paritario
bat eratuko da, urtean gutxienez bi bilera eginen
dituena, egindako jarduketak aztertzeko, memo-
riak aurkezteko eta entitateen ordezkariei en-
tzuteko, Administrazioak behar diren kontrol neu-
rriak hartu aurretik foru lege honetan ezarritako
baldintzak betetzeari dagokionez, eta Administra-
zioaren eskumeneko ebaluazioa behin betikotzat
jo aurretik.

4. Amaierako ebaluazio bat eginen da gu-
txienez, eta, izenpetutako itunak hiru urteko irau-
pena baldin badu, hasieratik ezarria edo luzape-
naren ondoriozkoa, tarteko ebaluazio bat egin
beharko da nahitaez, zerbitzu-ematea hasi eta
urte eta erdira.

11. artikulua. Araubide osagarria.

Zalantzak edo hutsuneak agertzen direnean,
foru lege honetan nahiz foru lege hau aplikatuz
itun bakoitzerako ezartzen diren baldintzetan
aurreikusi gabe dauden gaietan, kontratazio publi-
koari buruzko foru legerian jasotako arau eta prin-
tzipioak aplikatuko dira, kudeaketa mota honekin
bateragarriak direnak, eta, kasua bada, osasun
arloko araudia, esparru sektorial horretako ituneta-
rako.

Lehen xedapen gehigarria. Diru-laguntzekiko
bateraezintasuna.

Itunen araubidea eta jarduera eta zerbitzu
berak finantzatzeko diru-laguntza publikoen arau-
bidea bateraezinak izanen dira, salbu eta Adminis-
trazioaren finantzaketa partziala duten zerbitzu
itunduen kasuan. Azken kasu horretan, Adminis-
trazioak itunaren ondorioz ordaindutako prezioa-
ren eta beste organo edo entitate batetik entitate-
ak jasotzen dituen diru-laguntza publikoen batura
ez da zerbitzuaren kostu osoa baino handiagoa
izanen.

Bigarren xedapen gehigarria. Lotura-hi-
tzarmenekiko bateragarritasuna.

Foru lege honetan araututako itunak eta lotura-
hitzarmen bereziak bateragarriak izanen dira,
Osasunari buruzko apirilaren 25eko 14/1986 Lege
Orokorraren 66. artikuluan eta hurrengoetan arau-
tutako moduan.

Osasunari buruzko azaroaren 23ko 10/1990
Foru Legearen 77. artikuluan xedatutakoarekin
bat, foru lege honen xede diren zentro eta zerbi-
tzuak Erabilera Publikoko Laguntza Sarean sar-
tzeko, lotura-hitzarmen berezia izenpetu beharko
da, eta Nafarroako Foru Parlamentuak aurretiaz
berretsi beharko du.

Hirugarren xedapen gehigarria. Zerbitzua
baliabide berekiekin eman ezinari buruzko agin-
duzko txostena.

Foru lege honen 1.3 c¢) artikuluan aipatzen
diren txostenak batzorde bati zuzenduko zaizkio;
batzorde hori itunak egiten dituzten departamen-
tuek eratuko dute, foru lege honen lehen xedapen
iragankorrak aipatzen duen azterlana prestatzeko.

Lehenengo xedapen iragankorra. Zerbitzuen
zeharkako kudeaketari buruzko azterlana.

Foru lege honek indarra hartu eta bi urteko
epean, zeharkako kudeaketa duten zerbitzu publi-
koak dituzten departamentuek, foru lege honetan
jasotako parametroekin itun sozialak ezartzeko
asmoa dutenek, azterlan bat prestatuko dute
zeharkako kudeaketa bidez ematen dituzten zerbi-
tzu guztiei buruz, eta horiek pixkanaka berreskura-
tzen joateko azterketa eta plangintza bat aurkeztu-
ko diote Nafarroako Parlamentuari.

Bigarren xedapen iragankorra. Irabazi-asmo-
rik gabeko entitate gisa zerbitzuak egiaz ematea.

Foru lege honen 2.1. a) artikuluan aurreikusita-
koaren ondorioetarako, arauak indarra hartu
aurretik eratutako entitateen kasuan, egiazko
zerbitzu-ematearen epea bi urtekoa izanen da.

Hirugarren xedapen iragankorra. ltunak eta
lotura-hitzarmen bereziak osasunaren arloan.

Osasun arloko araudian aurreikusitako lotura-
hitzarmen bereziei eta osasun arloko itunei foru
lege hau aplikatuko zaie araudi horretan ezarrita-
koari aurka egiten ez dion guztian.

Azken xedapenetan lehena. Arauak emateko
gaikuntza.

Osasunaren eta gizarte zerbitzuen arloetan
eskumena duten kontseilariei ahalmena ematen
zaie foru lege honek behar adina erregelamenduz-
ko garapen egiteko.

Azken xedapenetan bigarrena. Indarra har-
tzea

Foru lege honek Nafarroako Aldizkari Ofiziale-
an argitara eman eta biharamunean hartuko du
indarra.

Foru Legea, Nafarroako Toki Administrazioari buruzko uztailaren 2ko

6/1990 Foru Legea aldatzekoa.

OSOKO BILKURAK ONETSIA

Nafarroako Parlamentuak, 2017ko azaroaren
9an egindako Osoko Bilkuran, Nafarroako Toki
Administrazioari buruzko uztailaren 2ko 6/1990
Foru Legea aldatzeko Foru Legea onetsi zuen.

Legebiltzarreko Erregelamenduko 146. artiku-
luan ezarritakoa betez, argitara dadin agintzen da.

Irufiean, 2017ko azaroaren 10ean

Lehendakaria: Ainhoa Aznarez lgarza

Foru Legea, Nafarroako Toki Admi-
nistrazioari buruzko uztailaren 2ko
6/1990 Foru Legea aldatzekoa

ATARIKOA

Foru lege honek Nafarroako Toki Administra-
zioari buruzko uztailaren 2ko 6/1990 Foru Legea
aldatzen du, eta, horretarako, Nafarroako Parla-
mentuko kideen gehiengo osoak onets dezala
eskatzen da, hala ezartzen baita Nafarroako Foru
Eraentza Berrezarri eta Hobetzeari buruzko abuz-

tuaren 10eko 13/1982 Lege Organikoko 20.2 eta
18.bis.2 artikuluetan eta Nafarroako Parlamentua-
ren Erregelamenduko 152. artikuluan.

Artikulu bakarrak 3. apartatua eransten dio
6/1990 Foru Legearen 203. artikuluari, osasuna-
ren eta gizarte zerbitzuen esparruetako itunei
buruzko araudiaren aplikazioa ezartzearren Nafa-
rroako toki entitateei.

Artikulu bakarra. Nafarroako Toki Administra-
zioari buruzko uztailaren 2ko 6/1990 Foru Legea
aldatzea.

Nafarroako Toki Administrazioari buruzko
uztailaren 2ko 6/1990 Foru Legearen 203. artiku-
luari 3. apartatua eransten zaio:

“3. Osasunaren eta gizarte zerbitzuen espa-
rruetan, zerbitzu-emateari buruzko itunak horrela-
ko itunen gaineko araudiari jarraituz eginen dira”.

Azken xedapen bakarra. Indarra hartzea.

Foru lege honek Nafarroako Aldizkari Ofiziale-
an argitara eman eta biharamunean hartuko du
indarra.

E saila:

INTERPELAZIOAK, MOZIOAK ETA ADIERAZPEN POLITIKOAK

Erabakia. Horren bidez, Nafarroako Parlamentuak Espainiako Gobernua
premiatzen du errefuxiatuak hartzeari dagokionez jada hartutako

konpromisoak bete ditzan.

OSOKO BILKURAK ONETSIA

Nafarroako Parlamentuak, 2017ko azaroaren
9an egindako Osoko Bilkuran, honako erabaki
hau onetsi zuen: “Erabakia. Horren bidez, Nafa-
rroako Parlamentuak Espainiako Gobernua
premiatzen du errefuxiatuak hartzeari dagokionez
jada hartutako konpromisoak bete ditzan”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agintzen dut. Hona testua:

“1. Nafarroako Parlamentuak Espainiako
Gobernua premiatzen du gehienez ere hiru hila-
beteko epean bete ditzan errefuxiatuak hartzeari
dagokionez jada hartutako konpromisoak, hartara
frogatuko baitu benetako borondatea daukala per-

tsona horiek Espainiako Estatura heltzeko beha-
rrezkoak diren tresnak ezartzeko.

2. Nafarroako Parlamentuak Espainiako
Gobernua premiatzen du errefuxiatuak EBn sar-
tzeko legezko bideak taxutu ditzan, pertsona-
trafikoko sareak amaiarazteko eta gure mugetan
ikusten ari garen giza dramari bukaera emateko.

3. Nafarroako Parlamentuak Espainiako
Gobernua premiatzen du indarrik gabe utz dezan
Herritarren Segurtasunari buruzko martxoaren
30eko 4/2015 Lege Organikoaren azken xedape-
netatik lehenengoa”.

Iruhean, 2017ko azaroaren 10ean

Lehendakaria: Ainhoa Aznarez lgarza

Erabakia. Horren bidez, Nafarroako Gobernua premiatzen da txikizkako
merkataritzari laguntzeko plan bat egin dezan hiru hilabeteko epean.

OSOKO BILKURAK ONETSIA

Nafarroako Parlamentuak, 2017ko azaroaren
9an egindako Osoko Bilkuran, honako erabaki
hau onetsi zuen: “Erabakia. Horren bidez, Nafa-
rroako Gobernua premiatzen da txikizkako
merkataritzari laguntzeko plan bat egin dezan hiru
hilabeteko epean”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-

ko Parlamentuko Aldizkari Ofizialean argitara
dadin agintzen dut. Hona testua:

“Nafarroako Parlamentuak Nafarroako Gober-
nua premiatzen du txikizkako merkataritzari lagun-
tzeko plan bat egin dezan hiru hilabeteko epean”.

Iruiean, 2017ko azaroaren 10ean

Lehendakaria: Ainhoa Aznérez Igarza

11

Erabakia. Horren bidez, Nafarroako Gobernua premiatzen da azterlan
bat egin dezan, jakiteko Nafarroan zertan diren STEM ikasketak.

OSOKO BILKURAK ONETSIA

Nafarroako Parlamentuak, 2017ko azaroaren
9an egindako Osoko Bilkuran, honako erabaki
hau onetsi zuen: “Erabakia. Horren bidez, Nafa-
rroako Gobernua premiatzen da azterlan bat egin
dezan, jakiteko Nafarroan zertan diren STEM
ikasketak”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agintzen dut. Hona testua:

“Nafarroako Parlamentuak Nafarroako Gober-
nua premiatzen du:

e Azterlan bat presta dezan, unibertsitateekin
eta Lanbide Heziketako ikastetxeekin koordinatu-
ta, jakiteko Nafarroan zertan diren STEM ikaske-
tak (Science, Technology, Engineering y Mathe-
matics), azken hamar urteon izan duten
garapenari begiratuz.

* Sakonki azter dezan, aurreko ikastetxeekin,
enpresaburuekin, lanbide elkargoekin, langileekin
eta sindikatuekin batera, STEM profilek datozen
hamar urteotan izanen duten eskaeraren proiek-

zioa, bai eta eskaerari barneko erantzuna emate
aldera hartu beharreko neurriak ere, konklusioak
Zientzia, Teknologia eta Berrikuntza Planean
txertatuz, arlo horiek hurbilagoak eta eskuraga-
rriagoak izan daitezen.

e Zientzia, Teknologia eta Berrikuntza Planean
sar dezan pertsonen hezkuntzako etapa guztietan
barrenako ibilaldi bat —0 urtetik hasi eta master,
doktoretza edo ikerketaraino—, STEM errealitatea
hezkuntzako arlo guztietara hurbiltzeko, arlo
horiek hurbilagoak eta eskuragarriagoak izan dai-
tezen.

* Berariazko plan bat sortzea emakumezkoen-
dako STEM profilen prestaketa sustatzeko, arlo
horietako graduak edo Lanbide Heziketa ikasten
ari diren emakumeendako bekak ere bideratuko
dituena; halaber, beraiendako campus teknologi-
koak sortzea, zeinetan azpimarra jarriko den kasu
arrakastatsuen ikusgaitasunean”.

Iruiean, 2017ko azaroaren 10ean

Lehendakaria: Ainhoa Aznarez Igarza

Erabakia. Horren bidez, agintaritza eskudunak premiatzen dira kontuan
har dezaten Estatuko nahiz nazioarteko legedi indarduna, gaixotasun
larriak dauzkaten presoak espetxetik ateratzeari dagokionez hartu

beharreko erabakietan.

OSOKO BILKURAK ONETSIA

Nafarroako Parlamentuak, 2017ko azaroaren
9an egindako Osoko Bilkuran, honako erabaki
hau onetsi zuen: “Erabakia. Horren bidez,
agintaritza eskudunak premiatzen dira kontuan
har dezaten Estatuko nahiz nazioarteko legedi
indarduna, gaixotasun larriak dauzkaten presoak
espetxetik ateratzeari dagokionez hartu beharreko
erabakietan”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agintzen dut. Hona testua:

“1. Nafarroako Parlamentuak babestu egiten
ditu presoen zigorrak gizatiartasun-arrazoiak dire-
la-eta berrikusteari dagokionez estatuko zein
nazioarteko legedi indardunaren oinarrizko moti-
bazioa eta printzipio inspiratzaileak, betiere preso
horiek, txosten mediko egiaztatuen arabera, gai-
xotasun larria, bizi-pronostiko mugatua edo paira-
men sendaezina jasaten badute.

lldo horretatik, adierazten du bere borondatea
dela gaixotasun larriak dituzten nafar presoek,
lege indardunei jarraikiz, espetxetik kanporatuak
izateko modua izan dezaten, edo egoki diren neu-
rri aringarriak aplikatu ahal izan dakizkien.

2. Nafarroako Parlamentuak adierazten du
errefusatu egiten dituela Espetxe Erakundeetako
Zuzendaritza Nagusiaren 3/2017 jarraibideak
ezartzen dituen murriztapenak, pairamen sendae-
zinak dakartzan gaixotasun oso larria dela-eta
txosten medikoa egiteko eta espetxetik ateratzeko
prozeduraren gainekoak; batez ere, epe “0so mo-
tzean” “bizi arrisku nabarmena” dagoela esaten
den kasuetan. Halaber adierazten du errefusatu
egiten duela Barne Ministerioak eman dion inter-
pretazioa, kontra egiten baitie espetxe araudiaren
espirituari eta gizatiartasun-printzipiorik oinarrizko-
enei, bai eta horrelako erabakiak ustez hartu
beharko lituzketen sendagileen printzipio deonto-
logikoei ere.

3. Nafarroako Parlamentuak agintaritza esku-
dunei eskatzen die protokolo argi bat taxutu deza-
ten, zertarako eta, Zigor Kodearen 91. artikuluare-
kin eta oinarrizko gizatiartasun-printzipioekin bat,
espetxe-administrazioak modua izan dezan preso-
aren ekimenez gizatiartasun-arrazoiengatiko

espetxealdi arina eskatzeko. Protokolo horretan
zehaztuko dira aipatu neurria aplikatzeko eman
behar diren inguruabarrak, kasu bakoitzaren gai-
neko isilpeko txostenak emateaz arduratuko den
adituen batzorde baten eraketa, aditu horiek har-
turiko erabakien aurka errekurtsoa jartzeko auke-
ra, komunikatzeko epeak eta abar.

4. Nafarroako Parlamentuak agintaritza esku-
dunei eskatzen die Estatuko espetxeetako unitate
medikoek daukaten ekipamendua nabarmen
hobetu dezaten, oso bereziki osasun mentaleko
unitateena, eta presoen desintoxikazio programen
eskaintza handitu dezaten, Europaren gomen-
dioak betetzearren eta askatasunaz gabeturiko
pertsona gaixotu guztiek behar duten berariazko
tratamendua jaso ahal izateko. Halaber, agintari-
tza eskudunak premiatzen dira suizidioen preben-
tziorako protokoloan behar adina hobekuntza egin
dezaten”.

Irufiean, 2017ko azaroaren 10ean

Lehendakaria: Ainhoa Aznarez lgarza

Erabakia. Horren bidez, Osasun Departamentua premiatzen da lantalde
bat sor dezan, aztertu eta baloratuko duena Tuterako Reina Sofia ospi-
talean espezialitate mediko ezberdinei atxikitako irakaskuntza-

dispositiboak ezartzea.

OSOKO BILKURAK ONETSIA

Nafarroako Parlamentuak, 2017ko azaroaren
9an egindako Osoko Bilkuran, honako erabaki
hau onetsi zuen: “Erabakia. Horren bidez, Osasun
Departamentua premiatzen da lantalde bat sor
dezan, aztertu eta baloratuko duena Tuterako
Reina Sofia ospitalean espezialitate mediko
ezberdinei atxikitako irakaskuntza-dispositiboak
ezartzea”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agintzen dut. Hona testua:

“Nafarroako Parlamentuak Nafarroako Gober-
nuko Osasun Departamentua premiatzen du lan-
talde bat sor dezan hiru hilabeteko epean, zeine-
an parte hartuko baitute Osasun Departamentuko
zuzendaritzako profesionalek nahiz Tuterako eta
Irufeko osasun-barrutiek, aztertze eta baloratze
aldera ea zer aukera dagoen espezialitate mediko
ezberdinei atxikitako irakaskuntza-dispositiboak
ezartzeko Tuterako Reina Sofia ospitalean, eta
konklusio-txosten bat eginen duena 2018a bukatu
aitzin”.

Irufean, 2017ko azaroaren 10ean

Lehendakaria: Ainhoa Aznarez lgarza

Mozioa. Horren bidez, Nafarroako Gobernua premiatzen da onar dezan ez
direla egokiak izan Ingelesez Ikasteko Programa ezarrita duten ikaste-
txe publikoetako irakasleen gaitasunari eta ikasleen eskola-emaitzei
buruzko bere ekintzak eta adierazpenak.

OSOKO BILKURAK BAZTER UTZIA

Alberto Catalan Higueras jaunak honako Legebiltzarreko Osoko Bilkurak, 2017ko azaro-
mozio hau aurkeztu zuen: “Mozioa. Horren bidez, aren 9an egindako bilkuran, erabaki zuen aurkez-
Nafarroako Gobernua premiatzen da onar dezan tutako mozioa baztertzea. Mozio hori 2017ko

direl Kiak i Inqel Ikasteko P urriaren 20ko 128. Nafarroako Parlamentuko
ez |rea.ego 1a |.zan nge esez. aste o. rogra- Aldizkari Ofizialean argitaratu zen.
ma ezarrita duten ikastetxe publikoetako irakasle-
en gaitasunari eta ikasleen eskola-emaitzei buruz-
ko bere ekintzak eta adierazpenak”. Lehendakaria: Ainhoa Aznarez Igarza

Irufiean, 2017ko azaroaren 10ean

14

G saila:

TXOSTENAK, DETIALDIAK ETA PARLAMENTUKO INFORMAZIOA

Deialdia, Nafarroako Kontuen Ganberaren zerbitzuko auditore izateko
lanpostu huts bat oposizio-lehiaketa bidez eta txanda irekian bete-

tzekoa.

Izangai onartuen eta baztertuen behin betiko zerrenda

Nafarroako Kontuen Ganberaren zerbitzuko
auditore izateko lanpostu huts bat oposizio-lehia-
keta bidez eta txanda irekian betetzeko deialdiko
4. oinarriko 1. apartatuan ezarritakoaren arabera
—deialdia Kontuen Ganberako lehendakariaren
2017ko irailaren 22ko ebazpenaz onetsi zen—,
behin eskabideak aurkezteko epea bukaturik,
bidezkoa da deialdian onartu eta baztertu diren
izangaien behin-behineko zerrenda onetsi eta
hura Nafarroako Parlamentuko Aldizkari Ofiziale-
an eta Nafarroako Kontuen Ganberaren web
orrian argitaratzea.

Izangai bazterturik egon ez denez, bidezkoa
da zerrenda hau behin betikotzat onestea.

Horrenbestez, lehendakaritza honek ERABAKI
DU:

Lehena. Nafarroako Kontuen Ganberaren
zerbitzuko auditore izateko lanpostu huts bat opo-
sizio-lehiaketa bidez eta txanda irekian betetzeko
deialdian onartu eta baztertu diren izangaien
behin betiko zerrenda onestea. Hona zerrenda
hori:

a) Onartuak:

Arana Rey, Cristina

Ayesta Zardoya, Edurne
Donézar Andrés, Jesus
Extremera Sanchez, Asier
Garcia Cascante, M2 Esperanza
Garralda Iriarte, Aitor

Gurpegui Moreno, Myriam

Ibafez Ruiz, Juan Antonio

Maeztu Irurzun, Daniel
Martinez-Viloria Gonzalez, Cristina
Navarro Pérez, Saioa

Ondarra Erdocia, Rosario

Pérez Remondegui, José Javier
Pernaut Villanueva, Idoia

b) Baztertuak:
Inor ere ez.

Bigarrena. Ganbera honi deialdiari buruz egin-
dako galderen inguruan, ondokoa xedatzea:

1. Gai zerrendaren indarraldiari buruz, adierazi
nahi dugu kontuan hartuko den data deialdia argi-
taratu zen egunekoa izanen dela; hots, 2017ko
urriaren 2koa.

2. Lehenbiziko proba praktikoan kontuan har-
tuko den Estatistika gaiaren nondik norakoari
buruz, adierazi nahi dugu 9. gaiaren —"Laginketa
auditoretza publikoan”— edukiari buruzkoa izanen
dela, “Auditoretza eta kontu-auzitegiak” gaien 2.
multzoan jasotzen dena.

Hirugarrena. Erabaki hau Nafarroako Parla-
mentuko Aldizkari Ofizialean eta Nafarroako Kon-
tuen Ganberaren web orrian argitara dadila xeda-
tzea.

Irufiean, 2017ko azaroaren 13an

Lehendakaria, Asuncién Olaechea Estanga

